	УТВЕРЖДЕНО

	Постановление 
Министерства образования

	Республики Беларусь

	27.07.2017 № 93















Вучэбная праграма па вучэбным прадмеце
«Сусветная гісторыя»
для Х –XI клаcаў ўстаноў агульнай сярэдняй адукацыі 
з беларускай мовай навучання і выхавання
(базавы ўзровень)
















СУСВЕТНАЯ ГІСТОРЫЯ

ТЛУМАЧАЛЬНАЯ ЗАПІСКА

Агульная характарыстыка вучэбнага прадмета, яго спецыфіка ў сістэме агульнай сярэдняй адукацыі
Гісторыя Навейшага часу з’яўляецца важным этапам фарміравання ў вучняў цэласнай карціны гістарычнага развіцця свету, без якога цяжка арыентавацца ў сучаснай сацыяльнай рэчаіснасці. Яна раскрывае карціну гістарычнага працэсу ў яго адзінстве і супярэчнасці ад заканчэння Першай сусветнай вайны да пачатку ХХІ стагоддзя. У навучанні гісторыі гэты курс займае асаблівае месца. Ён з'яўляецца лагічным завяршэннем вывучэння сістэматычнага курса гісторыі, таму ў ім знаходзяць адлюстраванне пабагульняльныя высновы аб асноўных тэндэнцыях і грамадска-гістарычным вопыце папярэдняга развіцця. Курс Навейшай гісторыі мае ключавое значэнне з пункту гледжання фарміравання светапогляду і грамадзянскага выхавання вучняў, атрымання імі сацыяльна значных ведаў аб сучасных тэндэнцыях развіцця свету, іх падрыхтоўкі да ўваходжання ў самастойнае жыццё.
Праграма грунтуецца на спалучэнні храналагічнага, краіназнаўчага, параўнальна-гістарычнага і праблемнага падыходаў. Храналагічны падыход выявіўся ў захаванні традыцыйнага падзелу курса на дзве часткі: 1918-1945 гг., які вывучаецца ў Х класе, і з 1945 г. па цяперашні час, які вывучаецца ў ХІ класе, а таксама ў тым, што падзеі і з’явы гісторыі ў рамках тэмы вывучаюцца ў часавым (храналагічным) парадку. Краіназнаўчы падыход знайшоў выражэнне ў выдзяленні асобных блокаў: краіны Еўропы і ЗША; Расія — СССР — Расійская Федэрацыя; краіны Азіі, Афрыкі і Лацінскай Амерыкі. Параўнальна-гістарычны падыход дапамагае знаходзіць агульнае і рознае ў развіцці працэсаў сусветнай гісторыі, паказваць узаемасувязь і ўзаемаабумоўленасць падзей. Праблемны падыход знайшоў сваё адлюстраванне ў разглядзе пытанняў, якія не маюць адназначнага адказу ў гістарычнай навуцы. Сярод іх можна адзначыць такія ключавыя праблемы, як пытанні вайны і міру, праблемы трансфармацыі і мадэрнізацыі палітычных і сацыяльна-эканамічных сістэм, прынцыпы пабудовы стабільнага светапарадку для ўстойліва-бяспечнага развіцця чалавецтва.
Месца вучэбнага прадмета ў вучэбным плане
Вучэбныя праграмы прызначаны для арганізацыі навучання сусветнай гісторыі ў X класе (сусветная гісторыя Навейшага часу, 1918-1945 гг.) і XI класе (сусветная гісторыя Навейшага часу, 1945-2015) на базавым узроўні, які прадугледжвае ўзровень засваення вучнямі абавязковага мінімуму зместу адукацыі па гісторыі, што спрыяе развіццю агульнай культуры, светапогляду, каштоўнасна-сэнсавых установак, гатоўнасці і здольнасці да самаразвіцця і асобаснага самавызначэння, а таксама для ўсвядомленага і эфектыўнага вырашэння адукацыйных і жыццёвых (сацыякультурных) задач.
Неабходна ўлічваць тое, што разам з захаваннем важнасці атрымання вучнямі ведаў аб навейшым перыядзе гісторыі асаблівая ўвага павінна надавацца ўдасканаленню спосабаў вучэбна-пазнавальнай дзейнасці, неабходных для далейшага самастойнага выкарыстання пры аналізе сучаснай сацыяльнай рэчаіснасці. Таму базавы ўзровень вывучэння гісторыі прадугледжвае значную практычную арыентаванасць атрыманых гістарычных ведаў. З мэтай выпрацоўкі асобасных адносін вучняў да вывучаемых падзей і працэсаў важна звязваць вывучаемы матэрыял з сучасным жыццём.
Мэта і задачы вывучэння вучэбнага прадмета
Мэта вывучэння гісторыі:
• авалоданне вучнямі сістэматызаванымі ведамі аб сусветным гістарычным працэсе з 1918 да пачатку ХХІ стагоддзя, неабходнымі для фарміравання грамадзянскага патрыятызму і паспяховай сацыялізацыі ў сучасным сацыякультурным асяроддзі, і развіццё на гэтай аснове гістарычнага мыслення.
Асноўныя задачы:
• засвоіць найважнейшыя факты, якія характарызуюць перыяд Навейшай гісторыі ад заканчэння Першай сусветнай вайны да пачатку ХХІ стагоддзя, з раскрыццём найбольш істотных прычынна-выніковых сувязей;
• засвоіць асноўныя гістарычныя паняцці ў іх сістэме і ўзаемасувязі;
• выпрацоўваць каштоўнасныя арыентацыі, фарміраваць ацэначныя пазіцыі;
• асвоіць асноўныя спосабы аперыравання ведамі;
• фарміраваць уменні, неабходныя для ажыццяўлення пераўтваральнай, пазнавальнай і творчай дзейнасці і прымянення атрыманых ведаў у грамадскім і асабістым жыцці.

Асобасныя, метапрадметныя і прадметныя вынікі засваення вучэбнага прадмета
Вывучэнне гісторыі на базавым узроўні ажыццяўляецца з улікам магчымасці рэалізацыі кампетэнтнаснага падыходу, які ўлічвае фарміраванне асобасных, метапрадметных, прадметных кампетэнцый. Кампетэнцыі разглядаюцца як асобасная якасць, якая фарміруецца ў адукацыйным працэсе ў ходзе засваення ведаў, набыцця ўменняў, навыкаў, вопыту дзейнасці, неабходных для працягу адукацыі, працоўнай дзейнасці, паспяховай сацыялізацыі ў грамадстве.
Асобасныя вынікі вывучэння гісторыі на базавым узроўні адлюстроўваюць:
• усведамленне ўласнай ідэнтычнасці як грамадзяніна Рэспублікі Беларусь;
• фарміраванне базавай сістэмы каштоўнасцей (сям'я, сябры і знаёмыя, вольны час, палітыка, праца, рэлігія);
• далучэнне да культурнай разнастайнасці сучаснага грамадства;
• развіццё светапогляду, самасвядомасці, адносін да рэчаіснасці, характару, здольнасцей, псіхічных працэсаў, назапашванне вопыту.
Метапрадметныя вынікі вывучэння гісторыі на базавым узроўні адлюстроўваюць уменні:
• самастойна вызначаць мэты свайго навучання і пазнавальнай дзейнасці, а таксама шляхі іх дасягнення;
• аналізаваць сваю дзейнасць і карэкціраваць яе;
• вызначаць паняцці і падводзіць пад паняцці;
• абагульняць, сістэматызаваць, класіфікаваць факты, устанаўліваць асноўныя прычынна-выніковыя сувязі, рабіць высновы;
• выкарыстоўваць знакава-сімвальную інфармацыю;
• працаваць з разнастайнымі крыніцамі інфармацыі;
• арганізоўваць і прадстаўляць вынікі сваёй дзейнасці;
• узаемадзейнічаць з іншымі людзьмі, працаваць у групе, камандзе, калектыве.
Прадметныя вынікі вывучэння гісторыі Навейшага часу з 1918 г. па 2015 г. на базавым узроўні накіраваны на засваенне прадметнага зместу і асваенне спецыяльных спосабаў вучэбна-пазнавальнай дзейнасці. Яны прадстаўлены ў раздзеле «Асноўныя патрабаванні да вынікаў вучэбнай дзейнасці вучняў».
[bookmark: _GoBack]Пашырыць праблематыку зместу гістарычнага курса, стварыць умовы для арганізацыі засваення адпаведных спосабаў дзейнасці, адпрацаваць навыкі даследчай працы з гістарычнымі крыніцамі, удасканальваць уменне фармуляваць і аргументаваць уласны пункт гледжання магчыма на аснове вывучэння шырокага спектра гістарычных крыніц.
Вучэбная праграма прадугледжвае правядзенне абагульняльных урокаў, якія садзейнічаюць сістэматызацыі ведаў вучняў, устанаўленню сувязей паміж рознымі часткамі, вываду заканамернасцей і тэндэнцый, удасканаленню спосабаў вучэбна-пазнавальнай дзейнасці.
Павышэнню якасці навучання таксама будзе садзейнічаць выкарыстанне ў адукацыйным працэсе міжпрадметных сувязей і інфармацыйна-камунікацыйных тэхналогій.
Матэрыял, адзначаны курсівам, прызначаны для азнаямленчага вывучэння.
У адпаведнасці з вучэбнымі планамі на вывучэнне сусветнай гісторыі ў Х класе адводзіцца 1 вучэбная гадзіна на тыдзень, 35 вучэбных гадзін на год, для ХІ класа – 1 вучэбная гадзіна на тыдзень, 35 вучэбных гадзін на год.
Настаўнік, зыходзячы з педагагічнай мэтазгоднасці і ўлічваючы асаблівасці навучання ў канкрэтных умовах, можа змяніць рэкамендаваную праграмай колькасць вучэбных гадзін на вывучэнне асобных тэм і парадак іх вывучэння, не выходзячы за агульную колькасць вучэбнага часу па раздзелах.

Х КЛАС
 
СУСВЕТНАЯ ГІСТОРЫЯ, 1918–1945 гг.
(35 гадзін, у тым ліку 2 гадзіны — рэзервовы час)

Уводзіны. Пачатак крызісу індустрыяльнага грамадства (1 г)
Паняцце «Навейшая гісторыя», перыядызацыя гісторыі Навейшага часу. Асноўныя тэндэнцыі сусветна-гістарычнага развіцця ў 1918-1945 гг. Уплыў Першай сусветнай вайны і Кастрычніцкай рэвалюцыі 1917 г. на ход сусветнай гісторыі. 
Асноўныя паняцці: Навейшая гісторыя (гісторыя Навейшага часу).

РАЗДЗЕЛ I
КРАІНЫ ЕЎРОПЫ І ЗША Ў 1918-1939 гг. (9 г)
Усталяванне асноў пасляваеннага свету. Парыжская мірная канферэнцыя. Стварэнне Лігі Нацый. Мірныя дагаворы 1919-1923 гг.* Вашынгтонская канферэнцыя. Супярэчнасці Версальска-Вашынгтонскай сістэмы міжнародных адносін.
Заходняя Еўропа ў 1918-1923 гг. Лістападаўская буржуазна-дэмакратычная рэвалюцыя ў Германіі. Рэвалюцыйна-дэмакратычны пад’ём у іншых краінах. Утварэнне Камінтэрна і Рабочага сацыялістычнага інтэрнацыянала. Узнікненне фашысцкай партыі ў Германіі. Прыход фашыстаў да ўлады ў Італіі. Б. Мусаліні.
Заходняя Еўропа і ЗША ў 1924-1929 гг. Сацыяльна-эканамічнае развіццё. Унутрыпалітычнае развіццё. Міжнародныя адносіны. 
Сусветны эканамічны крызіс і краіны Заходняй Еўропы і ЗША ў 1929-1933 гг. Пачатак крызісу. Асаблівасці яго праяўлення ў розных краінах. «Новы курс» у ЗША. Ф. Д. Рузвельт. Сацыяльна-палітычнае развіццё краін Заходняй Еўропы. Прыход нацыстаў да ўлады ў Германіі. Напрамкі выхаду з крызісу.
Заходні свет напярэдадні Другой сусветнай вайны. Устанаўленне фашысцкага рэжыму ў Германіі. Народны фронт у Францыі. Народны фронт і грамадзянская вайна ў Іспаніі. Ф. Франка. Антыфашысцкі рух.
Міжнародныя адносіны ў 1930-я гг. Крызіс і крах Версальска-Вашынгтонскай сістэмы. Агрэсіўная палітыка фашысцкіх дзяржаў у 1935-1939 гг. Мюнхенская канферэнцыя. Праблема стварэння сістэмы калектыўнай бяспекі ў Еўропе. Савецка-германскі дагавор аб ненападзенні.
Краіны Цэнтральнай і Паўднёва-Усходняй Еўропы. Утварэнне незалежных дзяржаў. Устанаўленне аўтарытарных рэжымаў. Акупацыя Чэхаславакіі. Польшча перад пагрозай германскай агрэсіі.
Навука і культура Заходняй Еўропы і ЗША ў міжваенны перыяд (1919-1939 гг.). Прыродазнаўчыя навукі і навукова-тэхнічны прагрэс. А. Эйнштэйн. Грамадскія навукі. О. Шпэнглер. Працяг традыцый рэалізму ў літаратуры. Э. Хемінгуэй, Э. М. Рэмарк. Пошукі новых форм у выяўленчым мастацтве. Кіно. Ч. Чаплін. Архітэктура.
Падагульненне да раздзела I.
Асноўныя паняцці: ІІІ (Камуністычны) Інтэрнацыянал, рэпарацыі, дэмілітарызацыя, Ліга Нацый, Версальска-Вашынгтонская сістэма міжнародных адносін, дэмакратызацыя палітычнай сістэмы, сусветны эканамічны крызіс, «новы курс» Рузвельта, фашызм, нацызм, расізм, таталітарны палітычны рэжым, генацыд, гета, Народны фронт, палітыка «супакойвання» агрэсара, аншлюс, Мюнхенскі дагавор, сістэма калектыўнай бяспекі, савецка-германскі дагавор аб ненападзенні, аўтарытарны палітычны рэжым, масавая культура, мадэрнізм, 

РАЗДЗЕЛ II 
ГІСТОРЫЯ САВЕЦКАЙ ДЗЯРЖАВЫ: 1917-1939 гг. (8 г)
Кастрычніцкая рэвалюцыя і ўстанаўленне савецкай улады ў Расіі. Курс бальшавікоў на ўзброенае паўстанне. Перамога паўстання ў Петраградзе і Маскве. II Усерасійскі з’езд Саветаў рабочых і салдацкіх дэпутатаў. Утварэнне Савета Народных Камісараў (СНК). У. І. Ленін, устанаўленне савецкай улады ў рэгіёнах Расіі. Брэсцкі мір.
Грамадзянская вайна і ваенная інтэрвенцыя. Асноўныя прычыны і этапы Грамадзянскай вайны ў Расіі. Асноўныя сілы і ўдзельнікі Грамадзянскай вайны. Белы рух. А. В. Калчак. Чырвоны рух. Л. Д. Троцкі, М. В. Фрунзэ. Палітыка «ваеннага камунізму». Разгром армій А. І. Дзянікіна, М. М. Юдзеніча і П. М. Урангеля. Завяршальны этап Грамадзянскай вайны. Вынікі Грамадзянскай вайны.
Новая эканамічная палітыка. Утварэнне СССР. Эканамічны і палітычны крызіс у краіне. Сутнасць і значэнне нэпа. Уздым народнай гаспадаркі. Пераадоленне Савецкай краінай палітычнай ізаляцыі на міжнароднай арэне. Утварэнне СССР і яго прызнанне. Праекты аб’яднання савецкіх рэспублік. І. В. Сталін. Канстытуцыя СССР 1924 г. Гістарычнае значэнне ўтварэння СССР.
Курс на пабудову сацыялізму ў СССР. Індустрыялізацыя і калектывізацыя. Згортванне нэпа. Індустрыялізацыя. Сацыялістычнае спаборніцтва. А. Р. Стаханаў. Ажыццяўленне суцэльнай калектывізацыі. Змяненне сацыяльнага аблічча савецкага грамадства.
Унутраная і знешняя палітыка СССР у 1930-я гг. Асноўныя рысы савецкай палітычнай сістэмы. Канстытуцыя СССР 1936 г. Знешняя палітыка СССР у 1930-я гг. Англа-франка-савецкія перамовы 1939 г. Германа-савецкі пакт аб ненападзенні (жнівень 1939 г.).
Культурныя пераўтварэнні ў СССР. Ліквідацыя масавай непісьменнасці і фарміраванне савецкай сістэмы адукацыі. Навуковыя адкрыцці. Асаблівасці развіцця літаратуры і мастацтва. Сацыялістычны рэалізм. Сацыялістычная дзяржава і царква.
Падагульненне да раздзела II.
Асноўныя паняцці: Кастрычніцкая рэвалюцыя, сепаратны мір, бальшавізм, рэвалюцыйная дыктатура, Савет Народных Камісараў (СНК), Грамадзянская вайна, палітыка «ваеннага камунізму», культ асобы, новая эканамічная палітыка (нэп), Саюз Савецкіх Сацыялістычных Рэспублік (СССР), аўтаномія, федэрацыя, індустрыялізацыя, пяцігодка, стаханаўскі рух, ударніцтва, калектывізацыя, метад сацыялістычнага рэалізму.

РАЗДЗЕЛ III
КРАІНЫ УСХОДУ І ЛАЦІНСКАЙ АМЕРЫКІ ПАМІЖ
СУСВЕТНЫМІ ВОЙНАМІ (7 г)
Сацыяльна-эканамічнае і палітычнае развіццё краін Усходу і Лацінскай Амерыкі. Тэрытарыяльны перадзел свету. Сацыяльныя працэсы на Усходзе. Нацыянальна-вызваленчы рух за незалежнасць і мадэрнізацыю. Лацінская Амерыка.
Кітай. Кітайская рэспубліка ў пачатку XX стагоддзя. Уздым нацыянальнага руху ў 1919-1924 гг. «Рух 4 мая». Чан Кайшы. Нацыянальная рэвалюцыя 1925-1927 гг. Грамадзянская вайна 1927-1937 гг. Агрэсія Японіі ў Кітаі. Развіццё культуры. Новыя з’явы ў ладзе жыцця*.
Індыя. Уздым нацыянальна-вызваленчага руху ў 1918-1922 гг. Рэформы англійскай адміністрацыі. Ідэалогія гандзізму. Саляны паход. Індыя ў гады Другой сусветнай вайны. Асноўныя тэндэнцыі ў развіцці культуры. Лад жыцця*.
Японія. Эканамічнае і палітычнае развіццё ў 1920—1930-я гг. Мілітарызацыя Японіі ў 1930-х гг. Знешняя палітыка. Культура Японіі. Лад жыцця і духоўныя каштоўнасці*.
Мусульманскі свет. Сацыяльна-палітычнае становішча мусульманскага свету ў 1918-1939 гг. Нацыянальная рэвалюцыя ў Турцыі 1918-1923 гг. М. Кемаль Атацюрк. Іран. Дасягненне незалежнасці Афганістанам. Барацьба егіпецкага народа за незалежнасць. Асаблівасці культурнага развіцця мусульманскіх краін. Лад жыцця*.
Лацінская Амерыка. Асноўныя тэндэнцыі сацыяльна-эканамічнага развіцця. Палітыка ЗША ў дачыненні да краін Лацінскай Амерыкі. Унутраная палітыка краін рэгіёну (Аргенціна, Бразілія, Мексіка). Культура Лацінскай Амерыкі.
Падагульненне да раздзела III.
Асноўныя паняцці: нацыянальна-вызваленчы рух, япанізм (ніпанізм), гандзізм, «саляны паход», кемалізм, фундаменталізм і рэфармізм у ісламе, шарыят, хадж, сацьяграха, палітыка «добрага суседа». 

РАЗДЗЕЛ IV
ДРУГАЯ СУСВЕТНАЯ ВАЙНА. ВЯЛІКАЯ АЙЧЫННАЯ ВАЙНА
САВЕЦКАГА НАРОДА (8 г)
Пачатак Другой сусветнай вайны. Прычыны, характар вайны. Нападзенне Германіі на Польшчу. Уступленне ў вайну з Германіяй Вялікабрытаніі і Францыі, пазіцыя ЗША. Захоп Германіяй Даніі і Нарвегіі. Паражэнне Францыі. «Бітва за Брытанію». Палітыка СССР напярэдадні вайны з Германіяй. Акупацыя Югаславіі і Грэцыі фашысцкай Германіяй.
Пачатак Вялікай Айчыннай вайны. Нападзенне Германіі на Савецкі Саюз. Правал стратэгіі «маланкавай вайны» супраць СССР. Бітва пад Масквой і яе гістарычнае значэнне. Г. К. Жукаў. Уступленне ЗША ў вайну. Стварэнне антыгітлераўскай кааліцыі. Баі на савецка-германскім фронце летам – восенню 1942 г.
Карэнны пералом у ходзе Вялікай Айчыннай і Другой сусветнай войнаў. Вырашальныя перамогі Чырвонай Арміі пад Сталінградам і на Курскай дузе, іх міжнароднае значэнне. Ваенныя дзеянні армій ЗША і Вялікабрытаніі ў канцы 1942-1943 г. Капітуляцыя Італіі. Вайна на Ціхім і Атлантычным акіянах. Пашырэнне антыгітлераўскай кааліцыі. Тэгеранская канферэнцыя.
Барацьба з захопнікамі на акупаванай тэрыторыі. Устанаўленне «новага парадку». Рух Супраціўлення ў акупаваных краінах Еўропы. Барацьба савецкага народа ў тыле ворага. Партызанскі рух і падпольная барацьба. 
Савецкі тыл у час вайны. Перавод эканомікі на ваенны лад. Абаронная прамысловасць. Навука і культура. Працоўны гераізм савецкага народа. Уклад тылу ў перамогу ў вайне. Царква ў гады вайны. Паўсядзённае жыццё савецкіх людзей у тыле*. Становішча ў блакадным Ленінградзе. 
Заключны этап Другой сусветнай вайны. Разгром фашысцкага блока (1944-1945 гг.). Вызваленне Чырвонай Арміяй акупаваных тэрыторый СССР і еўрапейскіх краін у 1944-1945 гг. Адкрыццё другога фронту. Д. Эйзенхаўэр. Крымская канферэнцыя. Капітуляцыя Германіі. Патсдамская канферэнцыя. Паражэнне Японіі. Заснаванне Арганізацыі Аб’яднаных Нацый (ААН). Цана і значэнне перамогі.
Падагульненне да раздзела IV.
Асноўныя паняцці: Другая сусветная вайна, «дзіўная вайна», Вялікая Айчынная вайна, антыгітлераўская кааліцыя, ленд-ліз, карэнны пералом у ходзе Вялікай Айчыннай і Другой сусветнай войнаў, «новы парадак», Халакост, партызанскі і падпольны рух, рух Супраціўлення, другі фронт, безагаворачная капітуляцыя, Арганізацыя Аб’яднаных Нацый (ААН), Нюрнбергскі трыбунал.
Выніковае падагульненне (1 г).

АСНОЎНЫЯ ПАТРАБАВАННІ ДА ВЫНІКАЎ 
ВУЧЭБНАЙ ДЗЕЙНАСЦІ ВУЧНЯЎ
У выніку засваення вучэбнай праграмы на базавым узроўні вучні будуць: ведаць:
♦ асноўныя падзеі сусветнай гісторыі Навейшага часу з 1918 па 1945 г., іх даты, удзельнікаў і вынікі;
♦ значэнне асноўных паняццяў і іх азначэнні;
♦ асноўныя факты жыцця і дзейнасці найбольш значных гістарычных асоб і дзеячаў культуры;
♦ прыведзеныя ў вучэбнай літаратуры ацэнкі асноўных падзей, гістарычных асоб, дасягненняў і вынікаў развіцця навукі і тэхнікі;
умець:
♦ лакалізоўваць падзеі сусветнай і айчыннай гісторыі ў 1918-1945 гг. у часе і прасторы;
♦ апісваць: а) ключавыя падзеі першага перыяду Навейшай гісторыі; б) помнікі культуры першага перыяду Навейшай гісторыі;
♦ тлумачыць значэнне асноўных паняццяў і правільна іх выкарыстоўваць пры характарыстыцы гістарычнай і сучаснай сацыяльнай рэчаіснасці;
♦ суадносіць гістарычныя падзеі, з'явы і працэсы еўрапейскай і сусветнай гісторыі;
♦ характарызаваць асноўныя перыяды Навейшай гісторыі, важныя гістарычныя падзеі; палітычныя рэжымы, якія існавалі ў першай палове XX стагоддзя: дэмакратычныя, аўтарытарныя, таталітарныя; палітычнае, сацыяльна-эканамічнае і культурнае развіццё прадстаўленых у праграме краін свету ў 1918-1945 гг.; нацыянальна-вызваленчы рух; дзейнасць палітычных і дзяржаўных асоб і дзеячаў культуры; найбольш значныя з'явы культуры ў 1918-1945 гг.; асаблівасці палітычнага, сацыяльна-эканамічнага і культурнага развіцця прыведзеных у праграме краін свету ў вывучаемы перыяд;
♦ даваць ацэнку гістарычным падзеям, дзейнасці ўрадаў, палітычных і дзяржаўных дзеячаў першага перыяду Навейшай гісторыі; ацэньваць уклад дзеячаў культуры і навукі ў гістарычнае развіццё чалавечага грамадства;
♦ тлумачыць прычынна-выніковыя сувязі паміж гістарычнымі фактамі;
♦ сістэматызаваць, класіфікаваць і абагульняць гістарычныя факты і рабіць на аснове гэтага аргументаваныя высновы;
♦ параўноўваць гістарычныя факты па самастойна вызначаных крытэрыях;
♦ праводзіць аналіз зместу гістарычных дакументаў;
♦ пераводзіць тэкставую інфармацыю ў знакава-сімвальную і наадварот;
♦ тлумачыць розныя пункты гледжання на адны і тыя ж гістарычныя факты;
♦ выказваць і аргументаваць сваё стаўленне да гістарычных падзей і асоб;
выкарыстоўваць набытыя веды і ўменні:
♦ для вызначэння ўласнай пазіцыі ў адносінах да гістарычных падзей, з'яў і асоб, а таксама да падзей сучаснага жыцця;
♦ аналізу падчас працы з сучаснай сацыяльнай інфармацыяй;
♦ усвядомленых паводзін як прадстаўніка гістарычна складзенага грамадзянскага, этнакультурнага, канфесійнага згуртавання, грамадзяніна Беларусі;
♦ беражлівых адносін да помнікаў гісторыі і культуры.

ХІ КЛАС
СУСВЕТНАЯ ГІСТОРЫЯ, 1945 г. - пачатак ХХІ ст.
 (1 гадзіна на тыдзень з іх 1 гадзіна — рэзервовы час)

Асноўныя тэндэнцыі развіцця краін свету пасля Другой сусветнай вайны. Фарміраванне двухполюснага свету. Пачатак халоднай вайны. Разрадка міжнароднай напружанасці. Паварот ад разрадкі да канфрантацыі. Змяненне суадносін сіл у свеце. Распад сацыялістычнага лагера. Паглыбленне інтэграцыі і працэсы дэзынтэграцыі.
Асноўныя паняцці: Паўночнаатлантычны блок (NATO), Арганізацыя Варшаўскага Дагавора (АВД), двухполюсны свет, сусветная сістэма сацыялізму, халодная вайна. 


РАЗДЗЕЛ I
АСАБЛІВАСЦІ РАЗВІЦЦЯ ЗША І КРАІН ЕЎРОПЫ (12 г)
Фарміраванне і крызіс «грамадства ўсеагульнага дабрабыту» ў краінах Захаду (1 г). Пасляваеннае аднаўленне эканомікі і трансфармацыя эканамічнай мадэлі. Агульны рынак. Фарміраванне «грамадства ўсеагульнага дабрабыту». НТР і яе сацыяльна-эканамічныя наступствы. Сусветны крызіс 1974-1975 гг. і яго наступствы. 
Постындустрыяльнае грамадства ў развітых краінах (1 г). Асноўныя рысы постындустрыяльнага (інфармацыйнага) грамадства. Глабалізацыя сусветнай эканомікі. Інтэграцыйныя працэсы. Крызісныя з'явы ў постындустрыяльным грамадстве ў пачатку XXI стагоддзя.
Злучаныя Штаты Амерыкі (1 г). Сацыяльна-эканамічнае і палітычнае развіццё пасля Другой сусветнай вайны. Макартызм. Прэзідэнцтва Д. Эйзенхаўэра. ЗША на «новых рубяжах». Д. Кенэдзі. М. Л. Кінг. Крызісныя з'явы ў 1970-х гг. ЗША ў 1980-х — пачатку XXI ст.
Федэратыўная Рэспубліка Германія і Германская Дэмакратычная Рэспубліка (1 г). Утварэнне ФРГ і ГДР. Германскі «эканамічны цуд». Палітычнае развіццё ФРГ. Будаўніцтва сацыялізму ў ГДР. Адносіны паміж ФРГ і ГДР. Берлінскі крызіс 1961 г. «Новая ўсходняя палітыка». В. Брант. Сацыяльна-палітычнае развіццё ФРГ і ГДР у 1970-1980-я гг. Г. Коль. Аб’яднанне Германіі. Адзіная Германія на мяжы стагоддзяў.
Вялікабрытанія (1 г). Пачатак распаду Брытанскай каланіяльнай імперыі. Унутраная палітыка кансерватараў (1951-1964). Ірландская (Ольстэрская) праблема і шляхі яе вырашэння. Кансерватары і лейбарысты перад эканамічнымі праблемамі 1970-х гг. Палітыка кансерватараў. М. Тэтчэр. Вяртанне лейбарыстаў да ўлады. Праўленне кансерватараў.
Францыя (1 г). Становішча Францыі пасля Другой сусветнай вайны. Шарль дэ Голь. Пачатак распаду Французскай каланіяльнай імперыі. Пятая рэспубліка. Эканамічны пад’ём у Францыі ў канцы 1950-1960-х гг. Палітычны крызіс 1968 г. Францыя ў канцы ХХ ст. — пачатку ХХІ ст.
Італія (1 г). Пасляваенныя дэмакратычныя пераўтварэнні. Сацыяльна-эканамічнае і палітычнае развіццё ў 1950—1980-я гг. Праблема Поўдня. Палітычны тэрарызм. Пошукі шляхоў выхаду з палітычнага крызісу. Палітычныя перамены ў 1990-я гг. — пачатку XXI ст.
Краіны Паўночнай Еўропы (1 г). Сацыяльна-эканамічнае развіццё краін Паўночнай Еўропы пасля Другой сусветнай вайны. Шведская мадэль сацыялізму. У. Пальме. Палітычнае развіццё пасля 1945 г. Знешняя палітыка. Краіны Паўночнай Еўропы ў канцы XX ст. — пачатку XXI ст.
Краіны Цэнтральнай і Паўднёва-Усходняй Еўропы (1 г). Пераўтварэнні першых пасляваенных гадоў. Поспехі і цяжкасці сацыялістычнага будаўніцтва. Нарастанне сістэмнага крызісу сацыялізму. Дэмакратычныя рэвалюцыі 1989-1991 гг. і іх наступствы. Грамадзянская вайна ў Югаславіі і яе распад. Падзел Чэхаславакіі. Інтэграцыя ў еўрапейскія структуры і НАТА.
Культура краін ЗША і Еўропы. Лад жыцця насельніцтва (2 г). Асноўныя напрамкі развіцця мастацкай культуры. Музыка, літаратура і тэатр: асноўныя тэндэнцыі развіцця. Кіно. Архітэктура. Шоу-бізнес і рэклама. Масавая культура. Рост уплыву сродкаў масавай інфармацыі.
Падагульненне да раздзела I (1 г).
Асноўныя паняцці: «грамадства ўсеагульнага дабрабыту», Агульны рынак, навукова-тэхнічная рэвалюцыя (НТР), інтэграцыя, Савет эканамічнай узаемадапамогі (СЭУ), Еўрапейскі Саюз (ЕС), ваенна-прамысловы комплекс (ВПК), шведская мадэль сацыялізму, будапешцкая восень, пражская вясна, «новая ўсходняя палітыка», «аксамітныя рэвалюцыі», постындустрыяльнае (інфармацыйнае) грамадства.

РАЗДЗЕЛ II
ГІСТОРЫЯ СССР І РАСІЙСКАЙ ФЕДЭРАЦЫІ (8 г)
СССР у 1945-1953 гг. (1 г). Перавод народнай гаспадаркі на мірныя рэйкі. Аднаўленне разбуранай вайной народнай гаспадаркі. Грамадска-палітычная сітуацыя пасля вайны. Палітычныя рэпрэсіі.
СССР у 1953-1964 гг. (1 г). Змены ў палітычным курсе краіны пасля смерці І. В. Сталіна. М. С. Хрушчоў. XX з'езд КПСС. Грамадска-палітычнае жыццё ў краіне. Рэформы ў сельскай гаспадарцы і прамысловасці. Умовы жыцця савецкіх людзей.
СССР у сярэдзіне 1960-х — пачатку 1980-х гг. (1 г). Асаблівасці грамадска-палітычнага жыцця савецкай краіны. Л. І. Брэжнеў. Адміністрацыйна-гаспадарчая рэформа 1965 г. Канстытуцыя СССР 1977 г. Стан эканомікі ў 1970-я — пачатку 1980-х гг.
Распад СССР і ўтварэнне СНД (1 г). М. С. Гарбачоў. Курс на паскарэнне сацыяльна-эканамічнага развіцця краіны. Новыя з'явы ў грамадска-палітычным жыцці краіны. «Парад суверэнітэтаў». Падпісанне Белавежскіх пагадненняў і стварэнне СНД.
Расійская Федэрацыя і СНД (2 г). Палітычны крызіс: верасень — кастрычнік 1993 г. Сацыяльна-эканамічнае развіццё краіны. Падзеі ў Чачні. Унутраная палітыка прэзідэнта У. У. Пуціна. Палітычная сістэма сучаснай Расіі.
Інтэграцыйныя працэсы ў межах СНД. Стварэнне Саюзнай дзяржавы Беларусі і Расіі. Утварэнне АДКБ, ЕўрАзЭС, ЕАЭС. Асаблівасці сацыяльна-эканамічнага і палітычнага развіцця. Узброеныя канфлікты ў СНД. Праблемы далейшага развіцця.
Навука і культура СССР і Расійскай Федэрацыі (1 г). Адукацыя. Дасягненні савецкай навукі і яе ўклад у развіццё сусветнай цывілізацыі. Літаратура, мастацтва і музыка. Ідэалы і каштоўнасці савецкага грамадства. Дысідэнцкі рух. Перабудова і змены ў культурным жыцці. Развіццё культуры ў Расійскай Федэрацыі.
Падагульненне да раздзела II (1 г).
Асноўныя паняцці: культ асобы, «адліга», дэсталінізацыя, рэабілітацыя, дэмакратызацыя, валюнтарызм, інтэнсіўны шлях развіцця гаспадаркі, экстэнсіўны шлях развіцця гаспадаркі, стагнацыя, перабудова, галоснасць, шматпартыйнасць, плюралізм, Белавежскае пагадненне, Садружнасць Незалежных Дзяржаў (СНД), «шокавая тэрапія», лібералізацыя цэн, прыватызацыя, рыначная эканоміка, Саюзная дзяржава Беларусі і Расіі, Еўразійскі эканамічны саюз (ЕАЭС), Арганізацыя Дагавора аб калектыўнай бяспецы (АДКБ), Мытны саюз.

РАЗДЗЕЛ III 
КРАІНЫ АЗІІ, АФРЫКІ І ЛАЦІНСКАЙ АМЕРЫКІ (8 г)
Распад каланіяльнай сістэмы (1 г). Утварэнне незалежных дзяржаў. Праблема выбару шляхоў развіцця. Неакаланіялізм. Сацыялістычная арыентацыя краін Азіі і Афрыкі. 
Кітайская Народная Рэспубліка (2 г). Утварэнне Кітайскай Народнай Рэспублікі (КНР). Аднаўленчы перыяд. Палітыка «вялікага скачка» і «культурнай рэвалюцыі».
Рэфармаванне кітайскага грамадства пасля смерці Мао Цзэдуна. Дэн Сяапін. Эканамічныя рэформы. Палітычнае развіццё КНР у гады рэформ. Знешняя палітыка КНР.
Японія (1 г). Рэформы 1945-1949 гг. Сан-Францыскі дагавор. «Эканамічны цуд». Сучаснае становішча Японіі (канец XX ст. — пачатак XXI ст.).
Індыя (1 г). Барацьба індыйскага народа за незалежнасць. Утварэнне дамініёна і рэспублікі. Курс на лібералізацыю. І. Гандзі. Р. Гандзі. Праблемы знешняй палітыкі.
Краіны мусульманскага свету (1 г). Агульная характарыстыка краін мусульманскага свету. Ісламскі фундаменталізм. Нацыянальна-вызваленчыя рэвалюцыі ў арабскім рэгіёне. Арабская Рэспубліка Егіпет. Мадэрнізацыя Ірана. Турцыя.
Краіны Лацінскай Амерыкі (1 г). Асноўныя тэндэнцыі сацыяльна-эканамічнага развіцця. Палітычнае жыццё. Рэформы, ваенныя дыктатуры і рэвалюцыі. Куба. Чылі. Бразілія. Венесуэла.
Падагульненне да раздзела III (1 г).
Асноўныя паняцці: краіны «трэцяга свету», дэкаланізацыя, Год Афрыкі, неакаланіялізм, палітыка «вялікага скачка», дамініён, «курс Нэру», Рух недалучэння, ісламскі фундаменталізм, тэрарызм.

РАЗДЗЕЛ IV
МІЖНАРОДНЫЯ АДНОСІНЫ І ГЛАБАЛЬНЫЯ ПРАБЛЕМЫ СВЕТУ (5 г)
Фарміраванне біпалярнага свету і пачатак глабальнага супрацьстаяння (1945-1950-я) (1 г). Ваенна-палітычныя вынікі Другой сусветнай вайны. Парыжская мірная канферэнцыя (1946). Прычыны і пачатак халоднай вайны. Раскол Германіі. Заснаванне НАТА і АВД. Крызіс каланіяльнай сістэмы. Халодная вайна ў Азіі. Суэцкі крызіс (1956) і яго міжнародныя наступствы.
Супрацьстаянне паміж Усходам і Захадам (1960-1970-я) (1 г). Другі Берлінскі крызіс. Карыбскі крызіс (1962) і яго вынікі. Дагавор 1963 г. аб забароне ядзерных выпрабаванняў у трох сферах (атмасферы, касмічнай прасторы і пад вадой). Войны ў В'етнаме. Войны на Блізкім Усходзе. Разрадка міжнароднай напружанасці.
Міжнародныя адносіны ў 1980-я гг. — пачатку XXI ст. (1 г). Абвастрэнне міжнародных адносін у першай палове 1980-х гг. Вайна ў Афганістане. Крызіс у Польшчы. Савецка-амерыканскі дыялог (1985-1991) і яго вынікі. Геапалітычныя наступствы распаду СССР і дэзынтэграцыі постсацыялістычнай прасторы. Лакальныя канфлікты і войны. Праблема стварэння новай сістэмы еўрапейскай і сусветнай бяспекі.
Глабальныя праблемы чалавецтва (1 г). Ваенная і тэрарыстычная пагрозы. Экалагічныя праблемы і пошукі шляхоў іх вырашэння. Праблема выкарыстання дасягненняў НТР: новых біятэхналогій, геннай інжынерыі, штучнага інтэлекту, кланіравання. Праблема барацьбы са СНІДам, новымі вірусамі і хваробамі. Праблемы нераўнамернасці развіцця.
Падагульненне да раздзела IV (1 г).
Асноўныя паняцці: халодная вайна, гонка ўзбраенняў, Карыбскі крызіс, Берлінскі крызіс, Хельсінскі працэс, разрадка міжнароднай напружанасці, глабальныя праблемы чалавецтва.
Выніковае падагульненне.

АСНОЎНЫЯ ПАТРАБАВАННІ ДА ВЫНІКАЎ 
ВУЧЭБНАЙ ДЗЕЙНАСЦІ ВУЧНЯЎ
У выніку засваення вучэбнай праграмы на базавым узроўні вучні XI класа будуць:
ведаць:
♦ асноўныя падзеі сусветнай гісторыі Навейшага часу з 1945 г. па 2015 г., іх даты, удзельнікаў і вынікі;
♦ значэнне асноўных паняццяў;
♦ асноўныя факты з жыцця і дзейнасці найбольш знакамітых гістарычных асоб і дзеячаў культуры;
♦ прыведзеныя ў вучэбнай літаратуры ацэнкі асноўных падзей, гістарычных асоб, дасягненняў і вынікаў развіцця навукі і тэхнікі;
♦ асаблівасці палітычнага, сацыяльна-эканамічнага і культурнага развіцця названых у праграме краін свету ў вывучаемы перыяд;
умець:
♦ лакалізаваць падзеі сусветнай і айчыннай гісторыі 1945-2015 гг. у часе і прасторы;
апісваць:
♦ ключавыя падзеі другога перыяду Навейшай гісторыі;
♦ умовы і лад жыцця людзей у розных краінах у 1945—2015 гг.;
♦ помнікі культуры другога перыяду Навейшай гісторыі;
♦ тлумачыць значэнне асноўных паняццяў і правільна іх выкарыстоўваць пры характарыстыцы гістарычнай і сучаснай сацыяльнай рэчаіснасці;
♦ суадносіць гістарычныя падзеі, з'явы і працэсы айчыннай, еўрапейскай і сусветнай гісторыі;
характарызаваць:
♦ асноўныя перыяды Навейшай гісторыі, асноўныя гістарычныя падзеі;
♦ геапалітычнае становішча краін і рэгіёнаў у 1945—2015 гг.;
♦ палітычныя рэжымы, якія існавалі ў другой палове XX стагоддзя: дэмакратычныя, аўтарытарныя, таталітарныя;
♦ сацыяльна-эканамічнае і палітычнае становішча краін у 1945-2015 гг.;
♦ нацыянальна-вызваленчы рух і працэс дэкаланізацыі;
♦ дзейнасць палітычных і дзяржаўных асоб і дзеячаў культуры;
♦ найбольш значныя з’явы культуры ў 1945-2015 гг.;
♦ тлумачыць прычынна-выніковыя сувязі найбольш значных падзей і з'яў другога перыяду Навейшай гісторыі, раскрываць узаемаабумоўленасць змен у асноўных сферах грамадскага жыцця;
♦ сістэматызаваць, класіфікаваць і абагульняць гістарычныя факты і рабіць на падставе гэтага аргументаваныя вывады;
♦ параўноўваць гістарычныя факты па самастойна вызначаных крытэрыях;
♦ праводзіць аналіз зместу гістарычных дакументаў;
♦ пераводзіць тэкставую інфармацыю ў знакава-сімвальную і наадварот;
♦ тлумачыць розныя пункты гледжання на адны і тыя ж гістарычныя факты;
♦ канкрэтызаваць вывады, гістарычныя паняцці;
♦ выказваць і аргументаваць свае адносіны да гістарычных падзей і асоб, выказваць аргументаваны пункт погляду пры абмеркаванні гістарычных праблем;
♦ даваць ацэнку гістарычным падзеям, дзейнасці ўрадаў, палітычных і дзяржаўных дзеячаў; ацэньваць уклад дзеячаў культуры і навукі ў гістарычнае развіццё чалавечага грамадства;
♦ праводзіць пошук гістарычнай інфармацыі ў крыніцах рознага тыпу;
выкарыстоўваць набытыя веды і ўменні:
♦ для вызначэння ўласнай пазіцыі ў адносінах да гістарычных падзей, з’яў і асоб, а таксама да падзей сучаснага жыцця;
♦ аналізу падчас працы з гістарычнымі крыніцамі і сучаснай сацыяльнай інфармацыяй;
♦ свядомых паводзін як прадстаўніка гістарычна сфарміраванага грамадзянскага, этнакультурнага, канфесійнага згуртавання, грамадзяніна Беларусі;
♦ беражлівых адносін да помнікаў гісторыі і культуры.













